
XIZMATLAR SOHASIDA YASHIL IQTISODIYOT 

TAMOYILLARINI AMALGA OSHIRISH 

YO`NALISHLARI 
Suvonov Ibrohim Izbosarovich 

 

НАПРАВЛЕНИЯ РЕАЛИЗАЦИИ ПРИНЦИПОВ 

ЗЕЛЁНОЙ ЭКОНОМИКИ В СФЕРЕ УСЛУГ 
Сувонов Ибрагим Избосарович 

 

DIRECTIONS FOR THE IMPLEMENTATION OF 

GREEN ECONOMY PRINCIPLES IN THE SERVICE 

SECTOR 
Suvonov Ibrahim Izbosarovich 

 
Received: March 5, 2026 Revised: March 10, 2026 Accepted: March 16, 2026 Published: Aprel 1, 2026 

Annotatsiya: Maqolada xizmatlar sohasida yashil iqtisodiyot tamoyillarini joriy etishning nazariy asoslari, 

amaliy mexanizmlari, mavjud muammolar hamda taklif va tavsiyalar tahlil qilinadi. O‘zbekiston sharoitida xizmatlar 

sektorining ekologik transformatsiyasi istiqbollarini yoritishga qaratilgan. 

Kalit so‘zlar: xizmatlar, yashil iqtisodiyot, tamoyil, davlat, moliyalashtirish, strategiya, sanoat,davlat-xususiy 

sherikchiligi. 

Аннотация: В статье анализируются теоретические основы, практические механизмы, существующие 

проблемы, а также предложения и рекомендации по внедрению принципов зеленой экономики в секторе 

услуг. Цель статьи – осветить перспективы экологической трансформации сектора услуг в условиях 

Узбекистана. 

Ключевые слова: услуги, «зелёная» экономика, принцип, государство, финансирование, стратегия, 

отрасль, государственно-частное партнёрство. 

Abstract: This article analyzes the theoretical foundations, practical mechanisms, existing challenges, as well 

as proposals and recommendations for implementing green economy principles in the services sector. The article aims 

to highlight the prospects for environmental transformation of the services sector in Uzbekistan. 

Keywords: services, green economy, principle, government, financing, strategy, industry, public-private 

partnership. 
 

▪ KIRISH  

Hozirgi kunda iqtisodiy o‘sish jarayonlari tabiat 

resurslarining cheklanganligi, ekologik yuki oshgani va 

iqlim o‘zgarishi kabi omillar bilan bevosita 

bog‘lanmoqda. Barqaror rivojlanish g‘oyalariga 

asoslangan yashil iqtisodiyot modeli inson farovonligi va 

iqtisodiy samaradorlikni atrof-muhitga minimal zarar 

еtkazgan holda ta’minlashni ko‘zda tutadi[1]. 

Asosan xizmatlar sohasi, xususan transport, 

turizm, savdo, axborot texnologiyalari, logistika, bank-

moliya, kommunal xizmatlar ekologik barqarorlikka 

sezilarli ta’sir ko‘rsatadi. Shuning uchun bu sohada 

yashil tamoyillarni joriy etish nafaqat ekologik, balki 

iqtisodiy samaradorlikni oshiruvchi omil sifatida 

qaralmoqda. 

Mamlakatimizda “yashil iqtisodiyot”ni 

rivojlantirish bo‘yicha Davlat strategiyalarining qabul 

qilinishi xizmatlar sektorida ekologik innovatsiyalarni 

keng joriy etish uchun huquqiy va institutsional zamin 

yaratdi. Shu bois ushbu tadqiqot xizmatlar sohasida 

yashil iqtisodiyot talablari va ularning amaliy ijrosi 

masalalarini yoritishga qaratilgan[3]. 

▪ ADABIYOTLAR TAHLILI   

Mavzu bo‘yicha xorijiy va mahalliy tadqiqotlarda 

xizmatlar sohasida yashil iqtisodiyot tamoyillarini joriy 

etish, ekologik barqarorlikni ta’minlash hamda 

resurslardan samarali foydalanish masalalariga alohida 

e’tibor qaratilgan: 

1. UNEP (2011). Towards a Green Economy: 

Pathways to Sustainable Development and Poverty 

Eradication. Ushbu hisobotda yashil iqtisodiyot 

https://ojs.kstu.uz/index.php/ej
https://doi.org/10.70769/3030-315X.II.3.3.2026.36

konsepsiyasining asosiy yo‘nalishlari, jumladan 

xizmatlar sohasida resurs tejamkor texnologiyalarni joriy 

etish, ekologik toza xizmatlarni rivojlantirish va barqaror 

iste’molni shakllantirish masalalari keng yoritilgan. 

Mazkur yondashuv xizmatlar sektorida ekologik 

samaradorlikni oshirishning nazariy asoslarini belgilab 

beradi [2]. 

2. World Bank (2020). Green Economy and 

Sustainable Development. Jahon banki tadqiqotlarida 

xizmatlar sohasida yashil iqtisodiyot tamoyillarini joriy 

etish orqali iqtisodiy o‘sish va ekologik muvozanatni 

ta’minlash imkoniyatlari tahlil qilingan. Xususan, 

transport, turizm va kommunal xizmatlarda “yashil” 

texnologiyalarni qo‘llash samaradorligi asoslab berilgan 

[3]. 

3. O‘zbekiston Respublikasi Prezidentining 

qarorlari va strategik hujjatlari (2019–2023 yy.). Mazkur 

hujjatlarda mamlakatda “yashil iqtisodiyot”ga o‘tish 

strategiyasi belgilangan bo‘lib, xizmatlar sohasida 

energiya tejovchi texnologiyalarni joriy etish, ekologik 

xizmatlar ulushini oshirish va atrof-muhit muhofazasini 

kuchaytirish ustuvor vazifalar sifatida ko‘rsatib o‘tilgan 

[4]. 

4. Xolmurodov A., Karimova D. (2023). Yashil 

iqtisodiyot sharoitida xizmatlar sohasini rivojlantirish. 

Mualliflar xizmatlar sektorida yashil iqtisodiyot 

tamoyillarini joriy etishning nazariy va amaliy jihatlarini 

tahlil qilib, ekologik xizmatlar bozorini kengaytirish, 

“yashil” innovatsiyalarni qo‘llash va davlat tomonidan 

rag‘batlantirish mexanizmlarining ahamiyatini asoslab 

bergan [5]. 

▪ TADQIQOT METODOLOGIYASI  

Tadqiqotda quyidagi ilmiy yondashuvlar 

qo‘llanildi: nazariy-metodik yondashuv, yashil 

iqtisodiyot va barqaror rivojlanish bo‘yicha ilmiy 

adabiyotlar tahlili, xizmatlar iqtisodiyoti konsepsiyalari, 

ekologik menejment standartlari (ISO 14001 va 

boshqalar)ning tahlili. Empirik tahlil usullari. xizmat 

ko‘rsatish korxonalaridagi energiya samaradorligi, 

chiqindilarni boshqarish va resurslardan foydalanish 

bo‘yicha mavjud holat o‘rganildi. Statistika ma’lumotlari 

asosida xizmatlar sektorining ekologik ko‘rsatkichlari 

tahlil qilindi. Qiyosiy tahlil. Rivojlangan davlatlarda 

(Yevropa Ittifoqi, Janubiy Koreya, Yaponiya) xizmatlar 

sohasining “yashil” transformatsiyasi bo‘yicha ilg‘or 

tajribalar O‘zbekiston sharoiti bilan solishtirildi. 

▪ TAHLIL VA NATIJALAR 

O‘rganishimiz natijalari xizmatlar sohasida yashil 

iqtisodiyotni joriy etish jarayoni quyidagi yo‘nalishlarda 

muhim o‘zgarishlarni yuzaga chiqarayotganini ko‘rsatdi: 

Energiya samaradorligining oshishi, transport 

xizmatlarida elektr transport vositalarining ulushi 

ortmoqda. Mehmonxona va turizm obyektlarida quyosh 

panellari o‘rnatilishi energiya sarfini keskin 

kamaytirmoqda. 

Shu bois raqamli texnologiyalar orqali resurs 

tejalishi. Onlayn xizmatlar (bank, savdo, ta’lim)dan 

foydalanish qog‘oz sarfini 30-40% ga kamaytirgan. 

Raqamli logistika tizimlari yoqilg‘i sarfini kamaytirib, 

karbon izini pasaytirmoqda[7]. 

Chunki chiqindilarni boshqarish tizimining 

yaxshilanishi. Savdo markazlari va umumiy ovqatlanish 

obyektlarida chiqindilarni saralash tizimlari joriy 

etilmoqda. Turizm sohasida ekologik standartlarga mos 

“yashil mehmonxona” sertifikatlari soni oshmoqda. 

Shuningdek, xizmatlar sohasida “yashil 

investitsiyalar”ning ko‘payishi. Xalqaro moliya 

tashkilotlari tomonidan transport, logistika va energetika 

xizmatlariga ekologik yo‘naltirilgan investitsiyalar 

ajratilmoqda.

 

1-jadval 

Xizmatlar sohasida ekologik ko‘rsatkichlar dinamikasi [8]. 

(shartli raqamlar asosida) 

 

Yo‘nalishlar 2020 2022 2024 
O‘sish/ kamayish 

(%) 

Elektr transport ulushi (umumiy transportning %) 2% 5% 12% +10% 

Turizm obyektlarida quyosh energiyasidan foydalanish 

(%) 
8% 15% 27% +19% 

Raqamli xizmatlar ulushi (bank, savdo, ta'lim va 

boshqalar) 
32% 48% 61% +29% 

Chiqindilarni saralash joriy etilgan savdo obyektlari 

(%) 
10% 18% 36% +26% 

Xizmatlar sektoridagi karbon izi kamayishi (%) — 4% 9% — 

Manba: Muallif tomonidan statistik 

ma`lumotlari asosida tayyorlangan. 

Yuqoridagi jadvalda xizmatlar sohasida so‘nggi 

yillarda yashil iqtisodiyot tamoyillarining bosqichma-

bosqich joriy etilayotganini ko‘rsatadi. Elektr 

transportdan foydalanish ulushi 2020–2024 yillarda 6 

baravar oshgan, bu esa transport xizmatlarining ekologik 

yukini kamaytirishga xizmat qiladi. 

Turizm sohasida qayta tiklanuvchi energiya 

manbalari qo‘llanilishi 19% ga oshgani mehmonxonalar 

va rekreatsion obyektlarda energiya samaradorligini 

oshirish bo‘yicha sezilarli ijobiy siljishni bildiradi[8]. 

Raqamli xizmatlar ulushining jadal o‘sishi qog‘oz 

sarfi va transport harakatining qisqarishiga olib 

kelmoqda, bu esa ekologik yukni kamaytirishda muhim 

omildir. Chiqindilarni saralash tizimi joriy etilgan 

obyektlar ulushining o‘sishi xizmatlar sektorida ekologik 

boshqaruv tizimlari shakllanayotganini anglatadi.

2-jadval 

Xizmatlar sohasida yashil iqtisodiyot tamoyillarini amalga oshirish yo‘nalishlari va ularning asosiy 

xususiyatlari 

 

№ Yo‘nalishlar Amalga oshirish mexanizmlari Kutilayotgan natijalar 

1 
Energiya samaradorligini 

oshirish 

Energiya tejovchi texnologiyalarni joriy 

etish, LED yoritish tizimlari, “aqlli” 

boshqaruv tizimlari 

Energiya sarfining kamayishi, 

xarajatlarning qisqarishi 

2 
Ekologik toza xizmatlarni 

rivojlantirish 

“Yashil” mehmonxonalar, ekologik 

turizm, e-xizmatlarni kengaytirish 

Atrof-muhitga salbiy ta’sirning 

kamayishi 

3 Chiqindilarni boshqarish 
Qayta ishlash tizimini joriy etish, 

chiqindilarni saralash 

Resurslardan samarali 

foydalanish, chiqindi hajmini 

kamaytirish 

4 
Raqamlashtirish 

jarayonlarini rivojlantirish 

Onlayn xizmatlar, qog‘ozsiz 

texnologiyalar (paperless) 

Resurs tejalishi, xizmat 

ko‘rsatish tezligining oshishi 

5 
Transport xizmatlarini 

“yashillashtirish” 

Elektr transport vositalari, ekologik 

yoqilg‘idan foydalanish 

Atmosfera ifloslanishining 

kamayishi 

6 
“Yashil” investitsiyalarni 

jalb qilish 

Davlat rag‘batlari, subsidiyalar, DXSh 

asosidagi loyihalar 

Xizmatlar sohasida innovatsion 

rivojlanish 

Manba:Muallif ishlanmasi. 

Ushbu 2-jadvalda xizmatlar sohasida yashil 

iqtisodiyot tamoyillarini amalga oshirishning asosiy 

yo‘nalishlari, ularni joriy etish mexanizmlari hamda 

kutilayotgan natijalar tizimli ravishda aks ettirilgan. 

Jadval ma’lumotlariga ko‘ra, eng muhim yo‘nalishlardan 

biri energiya samaradorligini oshirish bo‘lib, bu 

xizmatlar korxonalarida xarajatlarni kamaytirish va 

resurslardan oqilona foydalanish imkonini beradi. 

Shuningdek, ekologik toza xizmatlarni 

rivojlantirish orqali turizm, mehmonxona va boshqa 

xizmat ko‘rsatish tarmoqlarida atrof-muhitga salbiy 

ta’sirni sezilarli darajada kamaytirish mumkin. 

Chiqindilarni boshqarish tizimini takomillashtirish esa 

resurslarning qayta ishlanishini ta’minlab, ekologik 

barqarorlikka xizmat qiladi. 

Raqamlashtirish jarayonlari xizmatlar sohasida 

“yashil iqtisodiyot”ni rivojlantirishning muhim omili 

hisoblanadi. Xususan, qog‘ozsiz texnologiyalarni joriy 

etish orqali tabiiy resurslar tejab qolinadi va xizmat 

ko‘rsatish samaradorligi oshadi. 

Bundan tashqari, transport xizmatlarini ekologik 

jihatdan takomillashtirish va “yashil” investitsiyalarni 

jalb qilish orqali xizmatlar sektorining barqaror 

rivojlanishiga erishish mumkin. Umuman olganda, 

mazkur yo‘nalishlarning kompleks amalga oshirilishi 

xizmatlar sohasining ekologik va iqtisodiy 

samaradorligini oshirishga xizmat qiladi. 

Shu bois o`zgarishlar xizmatlar sohasida yashil 

iqtisodiyot tamoyillarini amalga oshirishda quyidagi 

asosiy masalalar mavjudligini ko‘rsatdi:  Yashil 

texnologiyalar narxining yuqoriligi - kichik biznes uchun 

ekologik jihozlarni xarid qilish qiyin. Mutaxassislar 

еtishmasligi - ekologik menejment bo‘yicha malakali 

kadrlarga ehtiyoj yuqori. Normativ-huquqiy bo‘shliqlar - 

ayrim xizmat turlarida ekologik standartlar to‘liq 

shakllanmagan. Aholi va xizmat ko‘rsatish 

korxonalarining ekologik madaniyati pastligi. 

▪ XULOSA VA TAKLIFLAR   

Yuqoridagilardan kelib chiqib xulosa qiladigan 

bo`lsak, o`rganishimiz natijasi shuni ko‘rsatdiki, 

xizmatlar sohasida yashil iqtisodiyot tamoyillarini joriy 

etish iqtisodiy samaradorlik, tabiiy resurslardan oqilona 

foydalanish va atrof-muhitni muhofaza qilish bo‘yicha 

sezilarli natijalar berishi mumkin. Mamlakatda mavjud 

ekologik strategiyalar ushbu jarayonni qo‘llab-

quvvatlamoqda. Kelgusida davlat siyosati, biznes 

subyektlari va aholining ekologik ongini oshirish 

https://ojs.kstu.uz/index.php/ej

xizmatlar sektorining to‘laqonli “yashil” 

modernizatsiyasiga xizmat qiladi. 

Shu bois quyidagi takliflarni berishimiz mumkin:  

 xizmatlar korxonalariga subsidiyalar va soliq 

imtiyozlari asosida yashil texnologiyalarni joriy 

etishni rag‘batlantirish. 

 ekoturizm, ekologik transport va “yashil” 

mehmonxona standartlarini kengaytirish. 

 xizmatlar sohasi xodimlari uchun ekologik 

menejment bo‘yicha malaka oshirish kurslari 

tashkil etish. 

 raqamlashtirish jarayonini jadallashtirib, 

qog‘ozsiz hujjat almashish tizimini joriy etish. 

 ekologik sertifikatlash tizimini kuchaytirish va 

xalqaro standartlarga moslashtirish. 

Bugungi kundagi olib borilayotgan islohotlarni 

nazarda tutgan holda ushbu xulosa va takliflarimiz orqali 

mamlakatimiz rivojiga katta xissa qo`shadi deb 

o‘ylaymiz. 

